Ақылы медициналық қызметтер көрсетуге арналған 
ашық (жария) оферта шарты

Астана қ.                                                                                                           «___» __________ 2024 жыл

Осымен, бұдан әрі «Орындаушы» деп аталатын БСН 080440018645 «Ұлттық нейрохирургия орталығы» АҚ  Жарғының және 2014 жылғы 26 ақпанда №14002466 медициналық қызметпен айналуға берілген лицензия негізінде әрекет ететін Басқарма Төрағасы С.К. Акшулаков тұлғасында, бұдан әрі «Тапсырыс беруші» немесе «Пациент» деп аталатын тұлғалардың шектеусіз түріне осы Офертаға негізделген ақылы медициналық қызметтерді көрсетуге шарт (бұдан әрі – «Шарт») жасасу ниетін білдіреді:

1. Жалпы ережелер
1.1. Осы Шарт - жария оферта шарты болып табылады және ақылы медициналық қызметтерді (көмекті) (бұдан әрі – Қызметтер), оның ішінде телемедицина құралдарын пайдалана отырып ұсынудың барлық  маңызды шарттарын қамтиды.
1.2. Осы Шарттың талаптары  барлық Тапсырыс берушілер/Пациенттер үшін бірдей.
1.3. Осы Шарттың талаптарын толық және сөзсіз акцептінің (қабылдаудың) куәсі, сондай-ақ Шарт жасасу күні Пациенттің Шарт талаптарын орындау бойынша әрекеттерді жүзеге асыруы, атап айтқанда Медициналық қызметтерді алу және /немесе оларға ақы төлеу болып табылады. 
1.4.  Осы Шарт белгіленбеген мерзімге жасалады.

2. Шарттың мәні
2.1. Осы Шарт бойынша Орындаушы  белгіленген тәртіппен бекітілген және көрсету кезінде қолданыстағы Орындаушының Ақылы медициналық қызметтердің баға прейскурантына сәйкес ақылы медициналық қызметтерді көрсетеді, ал Тапсырыс беруші/Пациент оларға төлем жасайды  және қабылдайды. 
2.2. Орындаушы медициналық қызметтерді, оның ішінде телемедициналық құралдарды пайдалана отырып  Қазақстан Республикасының қолданыстағы заңнамасында белгіленген тәртіппен  берілген қолданыстағы рұқсат беру құжаттарының шеңберінде көрсетуге міндеттенеді. 
2.3. Орындаушы медициналық қызметті Қазақстан Республикасының қолданыстағы заңнамасының талаптарына сәйкес жүзеге асырады. 

3. Медициналық қызметтердің құны және төлем тәртібі
3.1. Тапсырыс берушіге/Пациентке көрсетілетін медициналық қызметтердің құны Тапсырыс беруші/Пациент жүгінген кезде Орындаушы бекіткен ақылы қызметтер бағасының қолданыстағы Прейскурантына сәйкес айқындалады.
3.2. Медициналық қызметтерге ақы төлеуді Тапсырыс беруші/Пациент жеке өзі (не оның келісімімен өзге тұлға) медициналық қызметтер көрсету басталған күні толық көлемде жүзеге асырады.
3.3. Орындаушы Тапсырыс берушіге/Пациентке Қазақстан Республикасының салық заңнамасына сәйкес төлем фактісін растайтын құжатты береді.
3.4. Қандай да бір себептермен медициналық қызмет көрсетілмеген немесе толық көрсетілмеген жағдайда Орындаушы Тапсырыс берушіге/Пациентке төленген сома мен нақты көрсетілген медициналық қызмет құны арасындағы айырманы қайтарады.

4. Тараптардың міндеттері
4.1. Орындаушы міндеттенеді:
4.1.1. Орындаушыда бар лицензияларға және ҚР қолданыстағы заңнамасына сәйкес Тапсырыс берушілерге/Пациенттерге Медициналық көмек көрсету бойынша қызметтерді ұсыну;
4.1.2. Тапсырыс берушінің/Пациенттің медициналық қызмет көрсету нәтижелерімен қанағаттануының ең жоғары деңгейін қамтамасыз ету үшін барлық шараларды қабылдау;
4.1.3. Тапсырыс берушіге / Пациентке осы Шарт бойынша Медициналық қызметтер көрсету кезеңінде қолданылатын Прейскурантпен танысуға мүмкіндік беру;
4.1.4. дәрігерлік құпия туралы заңнаманың талаптарына сәйкес Тапсырыс беруші/Пациент денсаулық жағдайы туралы медициналық қызметке жүгінген кезде құпиялылық режимін қамтамасыз ету;
4.1.5. Тапсырыс берушіге/Пациентке құрметпен және адамгершілікпен қарау;
4.1.6. ауруларды диагностикалау мен емдеудің клиникалық хаттамаларына сәйкес (осы нозологиялар бойынша клиникалық хаттамалар болмаған кезде – жалпы қабылданған тәсілдерге және медициналық көрсетілімдер бойынша дәлелді медицина базасына сәйкес) және осы Шартқа сәйкес Тапсырыс беруші/Пациент осы шарттың 3-бөлімінде айқындалған тәртіппен ақшалай қаражат енгізгеннен кейін толық көлемде медициналық қызметтер көрсету  және төлемді растайтын құжаттарды ұсыну;
4.1.7. Тапсырыс берушіге/Пациентке көрсетілген медициналық қызметтердің түрлерін, көлемін, құнын, сондай-ақ одан түскен ақшалай қаражатты есепке алуды жүргізу.

4.2. Тапсырыс беруші / Пациент міндеттенеді:
4.2.1. медициналық қызметтердің құнын Орындаушы бекіткен Прейскурантқа сәйкес, осы Шарттың 3-бөлімінде айқындалған тәртіппен және Орындаушының кассасы арқылы ғана медициналық қызметтер көрсету басталғанға дейін төлеуге;
4.2.2. Орындаушыда жүргізілмеген мамандардың алдын ала зерттеулері мен консультацияларының деректерін ұсыну (олар болған жағдайда), сондай-ақ өз денсаулығының жай-күйі туралы, оның ішінде дәрілік заттарға аллергиялық реакциялар, бастан өткерген және ағымдағы аурулар және емдеу барысына әсер етуі мүмкін өзге де факторлар туралы барлық белгілі мәліметтерді хабарлауға;
Тапсырыс беруші/Пациент өз денсаулығы туралы ақпаратты толық ұсынбаған немесе жасырған жағдайда Орындаушы емдеу нәтижесіне жауапты болмайды;
4.2.3. осы Шарт бойынша Медициналық қызмет көрсету тәртібі мен шарттарымен танысуға;
4.2.4. медициналық қызмет көрсететін мамандардың барлық медициналық нұсқамаларын, тағайындауларын, ұсынымдарын орындау, Орындаушының ішкі тәртіп ережелерін, емдеу-қорғау режимін, техника қауіпсіздігі және өрт қауіпсіздігі ережелерін сақтауға;
4.2.5. емдеу курсынан өту кезінде емдеуші дәрігерге хал-ахуалының кез келген өзгерістері туралы хабарлауға;
4.2.6. Орындаушы дәрігерлердің пікірінше, Тапсырыс берушінің/Пациенттің денсаулығына қауіпті азайтуы немесе алып тастауы мүмкін қызметтерден бас тартқан жағдайда, медициналық қызметтен бас тарту туралы тиісті қолхат беруге;
4.2.7. Орындаушыны Медициналық қызметті немесе Медициналық қызметтің бір бөлігін алудан бас тарту туралы Шартта белгіленген медициналық қызмет көрсету күні басталғанға дейін бір және одан да көп күн бұрын хабардар етуге.

5. Тараптардың құқықтары
5.1. Орындаушы құқылы:
5.1.1. Тапсырыс беруші/Пациент Орындаушының пікірі бойынша Тапсырыс берушінің/Пациенттің денсаулығына қауіпті азайтуы немесе алып тастауы мүмкін қызметтерден бас тартқан жағдайда, Тапсырыс берушіге/Пациентке мұндай бас тартудың оның денсаулығы үшін ықтимал салдарын түсіндіре отырып, одан медициналық қызметтен бас тарту туралы тиісті қолхат алуы мүмкін;
5.1.2. Тапсырыс беруші/Пациент осы Шартта белгіленген ережелерді бұзған жағдайда емдеуді мерзімінен бұрын тоқтатуға;
5.1.3. диагноз қоюға және медициналық қызмет көрсетуге бағытталған зерттеулер мен қажетті іс-қимылдардың көлемін дербес айқындауға;
5.1.4. шұғыл жағдайлар туындаған жағдайда диагноз қою, тексеру және медициналық көмек көрсету үшін қажетті, оның ішінде осы Шартта көзделмеген зерттеулердің, манипуляциялардың, операциялық араласулардың көлемін дербес айқындауға;
5.1.5. емдеу жоспарына өзгерістер енгізу және бұл туралы пациентке хабарлау және қажет болған жағдайда пациенттің келісімін алу арқылы қосымша емдеу жүргізуге;
5.1.6. медициналық қызмет көрсету үшін тағайындалған күні емдеуші дәрігер күтпеген жерден болмаған жағдайда, Орындаушы Тапсырыс берушінің/Пациенттің келісімімен басқа дәрігерді тағайындауға;
5.1.7. Медициналық қызмет көрсетуден бас тарту, келесі жағдайларда:
5.1.7.1. Медициналық қызметті қауіпсіз көрсетуді қамтамасыз ету мүмкін еместігі;
5.1.7.2. қажетті мамандардың, жабдықтардың, құралдардың және т.б. болмауы;
5.1.7.3. Тапсырыс берушіде/Пациентте емдеу тек мамандандырылған медициналық мекемелерде мүмкін болатын ауру анықталған кезде;
5.1.7.4. егер дәрігердің пікірінше, медициналық араласу Тапсырыс берушінің/Пациенттің денсаулығына зиян келтірудің негізсіз қаупімен немесе Тапсырыс берушінің/Пациенттің өміріне қауіп төндірсе;
5.1.8. Тапсырыс беруші/Пациент Медициналық қызметті алудың белгіленген уақытына қатысты 15 (он бес) минуттан артық келмеген және/немесе кешіккен жағдайда, қызмет көрсету уақытын ауыстыру немесе қызмет көрсетудің  күшін жояды.
5.2. Тапсырыс беруші / Пациент:
5.2.1. Медициналық қызмет көрсететін дәрігерлер арасынан емдеуші дәрігерді таңдауға;
5.2.2. қолданыстағы Прейскурант негізінде Орындаушыдан алынған ұсынымдарсыз немесе ұсынымдарды ескере отырып, осы Шарт шеңберінде алғысы келетін Медициналық қызметтердің тізбесін дербес айқындауға;
5.2.3. Тапсырыс берушінің/Пациенттің не оның заңды өкілінің жазбаша өтініші және жеке басын куәландыратын құжат негізінде медициналық құжаттаманың көшірмесін алуға;
5.2.4. Орындаушыға ұсыныстармен, шағымдармен, оның ішінде көрсетілген Медициналық қызметтердің көлемі мен сапасы бойынша шағымдар болған жағдайда жүгінуге;
5.2.5. Орындаушымен келісілген Медициналық қызметтерді алу уақытын немесе мерзімін кейінге қалдыру, бұл туралы алдын ала ескерту және Медициналық қызметтерді көрсетудің жаңа уақытын немесе мерзімін келісуге;

5.2.7. «Медициналық қызметтер (көмек) сапасына ішкі және сыртқы сараптамаларды ұйымдастыру және жүргізу қағидаларын бекіту туралы» Қазақстан Республикасы Денсаулық сақтау министрінің 2020 жылғы 3 желтоқсандағы №ҚР ДСМ-230/2020 бұйрығына сәйкес жүргізілген емдеу сапасына және дәрігерлік тағайындаулардың негізділігіне сараптама жүргізуге;
5.2.8. егер бұрын ұсынылған түсініктемелер оған түсініксіз болса, Орындаушыдан өзінің денсаулық жағдайына, диагностика мен емдеудің ұсынылған әдістеріне қатысты қосымша түсініктеме талап етуге құқылы.

6. Тараптардың жауапкершілігі
6.1. Осы Шарт бойынша міндеттемелерді орындамағаны немесе тиісінше орындамағаны үшін Тараптар Қазақстан Республикасының қолданыстағы заңнамасында көзделген тәртіппен жауапты болады.
6.2. Тапсырыс беруші/Пациент Шарттың 4.2.2-тармағына сәйкес өз денсаулығы туралы толық емес және (немесе) дұрыс емес ақпарат ұсынған жағдайда, Орындаушы медициналық қызметтер көрсету сапасы немесе медициналық айғақтардан туындаған шарттар үшін жауапты болмайды. 
6.3. Егер бұл орындамау еңсерілмейтін күштің немесе басқа да форс-мажорлық мән-жайлардың (дүлей зілзалалар, эпидіндеттер, әскери іс-қимылдар, ереуілдер, құзыретті органдардың осы шарт бойынша міндеттемелерді орындауға кедергі келтіретін тиісті шешімдер қабылдауы және т.б.) салдары болып табылса, Тараптар осы Шарт бойынша өз міндеттемелерін ішінара немесе толық орындамағаны не тиісінше орындамағаны үшін жауапкершіліктен босатылады.

7. Шарт талаптарын өзгерту
7.1. Осы шарттың талаптарын Орындаушы біржақты тәртіппен өзгертуі мүмкін. Шарттағы өзгерістер Интернетте Орындаушының сайтында немесе Орындаушының орналасқан жері бойынша қағаз тасығышта жарияланады. Өзгерістер оны көпшілікке  жариялаған сәттен бастап күшіне енеді.


8. Өзге шарттар
8.1. Тапсырыс беруші/Пациент пен Орындаушы ақылы медициналық қызметтерді көрсету шартын жазбаша екі жақты келісім түрінде кез келген уақытта жасауға құқылы, бұл жағдайда тараптар арасындағы қарым-қатынас жасалған келісіммен реттеледі.
8.2. Осы Шарт шеңберінде медициналық қызметтер көрсету қолданыстағы заңнамада белгіленген тәртіппен барлық қажетті медициналық құжаттаманы жасаумен сүйемелденеді.
8.3. Тараптар Шарт бойынша туындайтын барлық дауларды Тараптар және/немесе олардың өкілдері арасындағы келіссөздер арқылы шешуге міндеттенеді. Осы шартты іске асыру шеңберінде тараптар шешпеген барлық даулар Қазақстан Республикасының қолданыстағы заңнамасында белгіленген тәртіппен шешіледі.
[bookmark: _GoBack]8.4. Тапсырыс беруші\Пациент Қазақстан Республикасының «Халық денсаулығы және денсаулық сақтау жүйесі туралы» Кодексінің, «Дербес деректер және оларды қорғау туралы» Қазақстан Республикасы Заңының ережелеріне сәйкес Орындаушыға Шартты орындау шеңберінде жеке деректерді жинауға, өңдеуге, жинақтауға және пайдалануға сөзсіз келісімін береді.
8.5. Офертаның талаптарына қайшы келмей, Тапсырыс беруші / Пациент және Орындаушы кез келген уақытта жазбаша екі жақты құжат нысанында Медициналық қызметтер көрсетуге арналған шартты ресімдеуге құқылы.

9. Құпиялылық
9.1. Тараптар осы Шартты орындау барысында алынған ақпаратқа қатысты құпиялылықты сақтауға міндеттенеді.

10. Шарттың әрекет ету мерзімі
10.1. Осы жария оферта шарты мемлекеттік және орыс тілдерінде жасалды, ол жария орналастырылған күннен бастап күшіне енеді және Тараптар өз міндеттемелерін орындаған немесе шартты бұзған сәтке дейін қолданылады.

11. Орындаушының деректемелері:

«Ұлттық нейрохирургия орталығы» АҚ
Қазақстан Республикасы
010000, Астана қ., Нұра ауданы, Тұран даңғылы, 34/1
БСН 080440018645
ИИК KZ258560000000517135
«Банк ЦентрКредит» АҚ
БИК KCJBKZKX 
Кбе 16 
Тел./факс: 62-10-02, 62-10-11

